Nafarroako Parlamentuko Mahaiak, 2009ko abenduaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, jakiteko Nafarroako Gobernuak noiz aurkeztuko duen Klimaren aldeko Ekintza Planaren aurrerapena.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko abenduaren 21ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun diezaion:

2007ko irailaren 17an, Nafarroako Gobernuak 2008-2012 urteetan klima aldaketaren aurka jarduteko estrategia eta plana egitea onetsi zuen. Gaur arte, zenbait jardunaldi antolatu dira. Hona batzuk: Nafarroako Klimaren aldeko Planaren aurkezpena; Klima Aldaketari buruzko Diagnosiaren gaineko eztabaida-jardunaldia; klima aldaketari aurre egiteari buruzko jardunaldia: klima aldaketari aurre egiteko neurriak; egokitzeari buruzko jardunaldia: klima aldaketari egokitzeko neurriak.

Plan horren aurrerapenaren aurkezpena, aurtengo ekainaren 12rako aurreikusita zegoena, irailaren bigarren hamabostaldirako atzeratu zen. Gaur den egunean, oraindik ere ez da planaren aurrerapena aurkeztu. Hori dela eta, hauxe jakin nahi du parlamentari honek:

Noiz aurkeztuko du Nafarroako Gobernuak Klimaren aldeko Ekintza Planaren aurrerapena?

Iruñean, 2009ko abenduaren 17an

Foru parlamentaria: Aitor Etxarri Pellejero

